
PERSONEN:

Henk Boers - Eigenaar bungalowpark / Camping
Sonja Reuvers - Receptioniste

Freddie Brinkman - Automonteur/ Klusjesman
Esmee de Groot - Dochter van Jacob en Truus
Jacob de Groot - “Fanatieke” Kampeerder

Truus de Groot - Vrouw van Jacob (Tweelingzus van Griet)
Griet Klein - Tweelingzus van Truus (DUBBELROL)
Jans Drijver - Gast bungalow 7

Ans Drijver - Partner van Jans uit nr. 7

Tinus / Tina Blokzijl - Medewerker/ster RTV Drenthe
Cor / Corry Brinks - Inspecteur |.H.S.B.

DECOR:

‘t Teniel toont de receptieruumte van 't park. D’er stiet een balie
waorop een laptop stiet, een tillefoon of smartfone en d’er ligt wat
informatiefolders op de balie. Ok een bel veur as d’er gien personeel

achter de balie stiet. Achter de balie een deur naor prive.

An ien ziedkant twee openstaonde terrasdeuren die toegang geeft tot
't park. An de andere ziedkant een deur die toegang gef tot de sauna.
Verder een zitie met 2 rotan stoelties en een taofeltie. Tegen de
achterwand nog een soort archiefkastie waor een radio op stiet en
argens een stander met anzichtkaorten en evt. folders. Verder met

planten en posters ankleden as een gezellige ruumte.



EERSTE BEDRIEF

(Sonja stiet achter de balie en is bezig wat papieren te ordenen
en wat op te ruumen. Henk komt op vanoet privé)

HENK: Bent de folders veur de open dag al binnen Sonja?

SONJA: Nee, ik heb er zojuist nog achteraan gebeld en volgens de
drukker zijn ze onderweg.

HENK: Dat wordt tied ok, want ze hadden d’er gistern al moeten
wezen. 't Wordt op dizze manier kort dag um alles op tied rond
te kriegen.

SONJA: Zodra ze er zijn zal ik je waarschuwen, dan kun jij die
jongelui alvast informeren dat de folders rondgebracht kunnen
worden.

HENK: Best, en ik wol je ok nog even zeggen dat ik hiel tevreden
ben over hoe ej dit allemaol regeld hebt. Ej hebt mij een boel
wark oet handen neumen.

SONJA: Dank je baas, dan is die opleiding van mij toch niet voor
niks geweest.

HENK: Nee, dat ku’j wal zeggen. |k wol dat ik de rest van mien
personeel ok zo makkelijk kun inzetten, maor dat ontbrek er nog
wal ies an.

SONJA: lemand met wat meer technische aanleg erbij zou wel een
uitkomst zijn. Misschien dat er dan wat sneller storingen en
reparaties kunnen worden opgelost.

HENK: Prebeer dat maor ies veur mekaor te kriegen! Hiér, moe’j
kieken (pakt een kraantien van 't taofeltie) Dit is al de tweede
advertentie die ik d’er in heb laoten zetten. Ik vraog gewodn een
klussiesman en een medewerkster veur in de sauna..... en wat
denk ej?.... Gien iene! ... Gien enkele reactie...!!

SONJA: ledereen vraagt tegenwoordig personeel en de spoeling is
dun, dus ik denk dat je het op een andere manier moet proberen.
Ik zou eerder kiezen voor een meer directe benadering.

HENK: Hoe bedoel gj...?

SONJA: Gewoon.....! In plaats dat jij wacht tot ze bij jou komen moet
jij misschien juist naar hun toe om ze een baan aan te bieden..!!

HENK: |k kan toch moeilijk hier in de umgeving van hoes naor hoes
gaon um te vraogen of d’er belangstelling is um hier te komen

warken?

SONJA: Niet geschoten is altijd mis.... Maar goed, het is uw keus.
Maar ik zal ook nog eens kijken wat ik voor u kan doen...

HENK: Met jé ben ik in ieder geval slim wies. Ik gao non de jongelui
alvast waorschouwen dat ze hier hen kunt komen veur de
folders. (Of via privé. Sonja giet wieder met opruumen terwijl via
de terrasdeuren Jacob en Truus op kompt. Jacob hef een
trekkerstentie op de rug. %2 broek an en een hoedtien op. Truus
draogt een kampeeroetrusting en hef een rugzak op.)

JACOB: Dag juffrouw, non hebt wij toch ok wat....
SONJA: Dag meneer de Groot, waarmee kan ik u helpen...?

JACOB: Truus en ik wilt 2 dagen 't Pieterpad lopen, maor non kriegt
wij de auto niet an de gang.... Kun ej wellicht een garagebedrief
veur oes bellen um d’er even naor te laoten kieken?

SONJA: Ach wat vervelend nu... Natuurlijk zal ik direct even voor u
bellen... U mag zolang hier wel even wachten tot ze er zijn...
(Wiest ze 't zittien an)

TRUUS: Dat is wal hiel vriendelijk. Zunder auto komt wij vanzolf niet
in Schoonloo... en dan moet wij de hiele dag ok nog lopen...
(Giet in 't zittie zitten)

JACOB: (Sonja is intied al an 't bellen) 't Zal vast een kleinigheid
wezen, Truus. En de tocht van vandaog is niet zo’n lange. Wij
huuft maor naor Slien te lopen...

TRUUS: Maor dan moet wij 't tentie ok nog opzetten, Jacob. En
daornao moet ik dan ok nog koken... Ej wollen jao zo geern
macaroni eten vanaovund...

JACOB: Laot wij eerst non maor ofwachten wat er met de auto is...
(Sonja is intied klaor met heur tillefoongesprek)

SONJA: Zo, er is al iemand onderweg. Hij zal er zo wel zijn.. 't is
vlakbij..

JACOB: Mooi. Fijn da’j dat even veur oes hebt willen regelen.... Wij
bent nog niet zo van de mobiele tillefoons. Truus hef d’er in
begun wal ien had maor wus zuch d’er ok gien raod met. Wij
hebt meer met natuur dan met dat mobiele gedoe..

SONJA: Dat begrijp ik ook wel. Hier komen best veel ouderen die
nog niet gewend zijn een mobieltje te gebruiken. Maar u kunt
altijd hier terecht als u een probleem hebit....



TRUUS: Misschien ku’j ok even zeggen dat de WC verstopt is,
Jacob. ‘t Water komp haost boven 't deksel oet..

SONJA: Ach, is het weer zover...? |k kan u zeggen dat we dringend
op zoek zijn naar een klusjesman die dit soort mankementen
snel kan verhelpen... Ik zeg het mijn baas en die zal er zo snel
mogelijk iets aan doen...!

JACOB: Hebt jullie ok al zo’'n probleem um personeel te vinden? 't
Is ok overal 't zélfde...

SONJA: Ja, en mijn baas zoekt ook nog iemand om in de sauna te
helpen... En ook dat lukt voor geen meter terwijl wellness
eigenlijk heel populair is tegenwoordig...

TRUUS: Oh Jacob, heur ej dat...?! Zul dat niet precies wat veur oeze
Esmee wezen...? Ja kiek juffrouw, oeze dochter Esmee die is
op zuuk naor een baantie in die wereld...

JACOB: Dat weet ik niet Truus heur, ej weet toch ok wal dat oeze

TRUUS: Maor dat dot er allemaol toch niet toe, Jacob. 't Giet er toch
um dat ze weer wat um handen hef, en dat andere dat 10st zuch
wal op...

SONJA: Ik kan u verzekeren dat mijn baas blij is met elke nieuwe
medewerker die hij kan krijgen. Stel het uw dochter maar voor
dan zien we daarna wel verder... (Giet verder met heur wark
achter de balie)

JACOB: (Fluustert) Ik weet niet of dit verstandig is Truus... Ik ben
bang dat hier problemen van komt...

TRUUS: Dat |op wal 16s.... As ze hier maor ienmaol an 't wark is dan
komp 't wal goed. (Jans komp op via de terrasdeuren. Truus
pakt wat folderties veur heur en Jacob)

JANS: (Hef een deus met folders bij zuch. L6p naor de balie. Lulletje
rozewater) Moi, ik kom even wat ofgeven. D’er stund een auto
bij de slagboom en die man vreug of ik dit even bij de receptie
wol ofgeven.

SONJA: Ah... de folders..! Hebben ze die u in de handen gedrukt
meneer Drijver? Dat is toch ongepast...!! U bent hier toch te
gast...?

JANS: Jazeker, wij zit 14 dagen in bungalownummer 7. Maor de
slagboom wol niet umhoog. Vandaor dat hij vreug of ik 't even
wol ofgeven. D’er was haost bij zee hij....

SONJA: Dat klopt..... Bedankt, en ik breng ze meteen even naar
mijn baas... (Met de deus of via privé)

JACOB: (Tegen Jans) Kiek ies an, ej wordt ok al inzet as
personeel... 't Is toch wat tegenwoordig met dat
personeelsgebrek. Nog even en je moet je in 't vervolg zulf
inschrieven bij de receptie.

JANS: Ja, maor ik vind ‘t niet zo slim heur... Ik mus dizze kant toch
op. Ik wol de sauna even bespreken veur vanaovund. Mien Ans
wil dat non toch ies een keer preberen.. 't Liekt mij niks. (Drukt
op bel op de balie)

TRUUS: (Schét overend) De Sauna..?? Daor komp oeze dochter
waarschijnlijk te warken...!! Ze zit griezelig um heur verlegen.....

JACOB: (Geirriteerd) Truus, non moe’j opholden..!! Esmee wet zolIf
nog hielemaol van niks... Misschien wil ze nietiens...! En ej weet
dat ik 't ok niet zo zie zitten... (Freddie op via tuundeuren)

TRUUS: Ej hebt aaid en overal bedenkingen bij.... Ej wollen oes
Griet ok al niet met hebben op vekaansie.... En dat had best
kunt. .... Non zit ze allien in hoes wat rond te kieken... Oh kiek...
daor is de automonteur..!

FREDDIE: (Onverschillig kauwgum kauwend. Hef een garage-
overall an) Moi. D’er zul hier iene wezen met autopech....

JACOB: Ja hier... Dat bent wij.... Ik krieg hum niet an de loop.... Hij
dot gewoon niks. (Sonja komp weer op en overlegt met Jans
over de sauna afspraak. Stil spel)

FREDDIE: Wat veur auto heb ej...? Een elektrische, een hybride of
een olde...?

JACOB: Huh..? Een gewone auto vanzolf... Op benzine...
FREDDIE: Een olde dus... Accu leeg...!! MOt een neie in....

JACOB: Ja misschien... maor ik heb toch geern da’j eerst even kiekt.
't Kan vanzolf ok wat aans wezen....

FREDDIE: Wie is hier non de automonteur...? A’j 't z0If zo goed weet
wat doe ik hier dan...?

TRUUS: Heb ej wal een neie accu bij je dan..

FREDDIE: Tuurlijk, ik gung d’er al van oet... Zal ik die d’er maor
inzetten dan...?

TRUUS: Um die d’er in te zetten moe’j toch naor de auto toe, of niet?
Dan ku’j toch drekt kieken of er misschien wat aans an de haand

is?
FREDDIE: (zucht) Nou, opschieten dan, ik heb meer te doen
vandaog... (Of via de terrasdeuren)

JACOB: Kom Truus, wellicht bent wij dan toch nog op tied in
Schoonloo.. (Ze komt bij de terrasdeuren Ans tegen die naor
binnen wil)

SONJA: (Tot Jans) Zo, dat is dan geregeld. Vanavond vanaf 7 uur
besproken voor 2 personen. (Ans kek Truus en Jacob nao as
die of gaot)

JANS: Mooi zo. Dan zie'j oes dan wel.

ANS: (Pinnig wiefie en griezelig jaloers en allemachtig achterdochtig.
Hef heur handtassie stief vast) Waor blief ej toch Jans..? Ik stao
boeten maor te wachten en ej hangt hier maor wat an de balie
bij dat wicht.....

JANS: (Onderdanig) Maor ik mus de sauna toch veur oes
bespreken, Ansie..

ANS: Ja, ej mussen de sauna bespreken ja, en dat is wat aans dan
met dit wicht wat of te spreken....

SONJA: Nou, nou.... Zo kan het wel mevrouw. Uw man komt
gewoon een afspraak maken en ik doe gewoon hier mijn werk..!

ANS: Ja, dat zal... Maor ondertussen.....
JANS: Maor 't is non klaor Ansie heur,... ik gao drekt met je met....

ANS: |k kan je wel vertellen dat wanneer ej vanaovund in de sauna
net zo naor al die andere vrouwen zit te loeren as naor dit wicht,
dan ben ej nog niet klaor met mij...... En non veur mij an, kom
op...! (Samen of)

HENK: (Op van Privé) Zo, de jongelui bent op pad met de folders.
Ik hoop zo dat 't wat oplevert. Wie waren dat trouwens die net
weggungen...?

SONJA: Dat waren de gasten uit bungalow 7. Hij is wel heel aardig,
maar zij is een hele bazige, jaloerse vrouw... Hij kwam een
afspraak maken voor de sauna. Oh ja... dat is ook zo, ik heb
misschien iemand die in de sauna wil komen werken!

HENK: Hoe heb ej dat non zo snel veur mekaar kregen ..... ? Nog
gien half uur geleden hebt wij 't er over had en non heb ej al
ien..?

SONJA: Dat zei ik toch! Gewoon de koe direct bij de horens
9



pakken... Misschien belt ze vandaag wel al of ze het
accepteert....

HENK: |k stao versteld van joen kwaliteiten... Maor ze mot wal
geschikt wezen vanzolf...

SONJA: Dat zien we dan wel, eerst maar zorgen dat we een
kandidaat hebben toch....? En nog iets anders... Op 't
kampeerveld is de W.C weer verstopt..!! (Freddie op op via
terrasdeuren)

HENK: Verdorie..! Is 't weer zover... Gao ik ok met gangs...!!

FREDDIE: Nou, wat zee ik...? Accu naor de bliksem..!! Had ik van
teveuren al inschat.. maor ja... sommigen denkt aaid dat ze 't
beter weet... !

SONJA: Kijk aan, u bent beslist van de garage die ik zojuist heb
gebeld! En blijkbaar hebt u het probleem zelfs al opgelost..?

FREDDIE: Klopt!! D’er is gien probleem dat ik niet kan oplossen...
Dus as er ies weer wat is met een auto of zo dan bel maor. Ik
kom ’t zo veur je fiksen..! Beste...!! (L6p naor de terrasdeuren)

SONJA: (Stoot Henk an) Hoort u dat baas... (R6p Freddie nao)
Wacht eens even jij... Ik denk dat mijn baas je nog even wil
spreken..!

HENK: (Verbaosd) Mij...?? Hoezo....?

SONJA: (Freddie I6p terug naor de balie) Ik denk dat mijn baas je
een interessant voorstel wil doen. Hij zoekt namelijk iemand die
alle problemen kan oplossen en alles zo even fikst... (Kek Henk
hiel naodrukkelijk an)

HENK: (Hef opiens de hint deur) Oh ja.. dat bedoel ej...! Ja, ik wil je
eigenlijk een interessant veurstel doen.

FREDDIE: Mij...? Wat veur veurstel...?

HENK: (Z6t Sonja nogal hulpeloos an) Nou ja... ik zuuk...eh.. ik wil
geemn....

SONJA: (Nemt initiatief over) Mijn baas is op zoek naar een
technisch medewerker die hier op 't park het onderhoud voor z'n
rekening wil nemen. En hij wil jou die baan aanbieden. Hij betaalt
goed en de werkuren kunnen flexibel worden ingezet!

HENK: Ho ies even, Sonja... ej loopt non wal hiel hard van stapel....
SONJA: Wat wil je nu..?? Wil je er personeel bij of niet..? Ik zei je
toch dat ik een directe benadering veel beter vind?

FREDDIE: Ik weet niet wat de bedoeling non is, maor ik heb meer te
doen...

HENK: Loop even met mij met naor achteren, dan kunt wij 't er even
rustig over hebben... (Hold de deur naor privé open veur
Freddie)

FREDDIE: A’j maor weet dat ik niet alle tied van de wereld heb... en
mien baos verwacht mij ok elk moment weer terug..... (Samen
met Henk of naor priveé)

SONJA: (Rommelt nog wat achter de balie totdat de tillefoon giet)
Goedenmorgen, U spreekt met vakantiepark “De Hooghe
Veenen” Wat kan ik voor u doen?.... Hoe bedoelt
U.?....... R.I.LV.M....? Waarvoor zegt U.... Nee, die is net even in
gesprek.... Goed, ik zal het doorgeven... (legt tillefoon weer
weg. Ans en Jans op via de terrasdeuren)

ANS: (Kek even wat rond en z6t dan wat ze zuukt) Kiek daor...! Ik
miende al dat ik dat zien had. (L6p naor de standaard met
anzichtkaorten)

JANS: Maor wie wil ej dan allemaol een kaortie sturen, Ans..? Wij
bent ja met een dag of wat weer in hoes...?

ANS: Maor de mensken moet toch weten waor wij west bent? Hier
hol mien tassie ies goed vast. (Drukt Jans heur tassie in de
handen) Goed vastholden, want ik ben as de dood veur
tassiesrovers...!!

JANS: Tassiesrovers Ansie...? Hier...??

ANS: Ja hier!l.... Vastholden...!! (Begunt in de standaard anzichten
oet te zuuken) ‘t Is hier griezelig drok en denk ej non echt dat er
hier gien iene rondIop die belang hef bij mien tassie...?

JANS: Maor zoveul biezunders heb ej toch niet in je tassie Ansie..?
Wat hebt ze daor non an...?

ANS: Dan ben ik mien tassie toch kwiet...!!! Kiek, wat vind ej van
dizze kaorties...? Mooi hé... Pak dat pepiertje met adressen oet
mien tassie ies even Jans... dan weet ik hoeveul ik d’er moet
hebben..

JANS: (Rommelt wat in ’t tassie) Ik kan gien briefie vinden Ans...

ANS: Dan kiek ej niet goed...! Hier..!! Vastholden!! (Trekt hum 't
tassie oet de handen en drukt hum de kaorten weer in de
handen) Hé.. wat ben ej toch ok een slimme sul... (Vind 't briefie
en haolt ’t oet de tas) Hier... vastholden weer... (Drukt tas weer

11



in handen van Jans en trekt hum de anzichten weer oet de
handen. Sonja slat 't hiele gedoe vanachter de balie gade. Griet
komt op. Andere kleren en andere pruik as Truus)

GRIET: (L6p naor de balie) Moi, ik wol mij even melden.... Ik heb
een huussie bespreuken veur een week... Klein is de naam....
Griet Klein.

SONJA: (Z6t heur verbaosd an) Eh.. Hoe bedoelt u mevrouw de
Groot...? U staat toch al op de Camping?...

GRIET: Mevrouw de Groot...? Hoe ko’j d’er bij..? Klein is de naam
... Griet Klein... En ik stao niet op de camping maor ik heb een
huussie huurt...!

SONJA: Oh.. eh ... Excuus... ik zal even kijken... (Giet snel achter
de laptop. Kek of en toe hiel andachtig naor Griet) Jaa... ik zie
het al... inderdaad, u hebt bungalow 9 gehuurd...

ANS: (Is an ’t controleren hoeveul kaorten ze mét hebben maor kreg
ok stiekum met wat er bij de balie ofspeuld. Stoot Jans an en
fluustert...) Die vrouw die komp naost oes... Maor ik heb heur
zo pas Ok al zien..!! Toen had ze hiel andere kleren an... !! En
ze had ok kampeerspullen bij heur..!! Ik vertrouw 't niks Jans...

SONJA: (Tegen Griet) Als u hier even wilt tekenen dan geef ik u de
sleutel van bungalow 9 mee... (Schéf pen en papier naor Griet
toe)

ANS: (Schét met een gang naor de balie toe) Och... Mag ik die pen
zo ok wal even vastholden um mien kaorten te schrieven..?

GRIET: Ja heur... A’j even geduld hebt... (ondertiekent 't paper en
gef de pen an Ans) Asjeblieft... Kun ej kaorties schrieven...
(Nemt sleutel in ontvangst)

ANS: (Wenkt naor Jans die nog bij de anzichtenstander stiet) Hier
komen Jans...!! [k ben mien tassie neudig..!! (Jans komt
bedrempeld anlopen met tassie in de haand. Ans tegen Griet )
Dus.....ej hebt hier ok een huussie huurt...?.

GRIET: Je geheur is nog goed zo te zien... (Cynisch) Of wo’j op de
koffie komen..? (L6p naor de tuundeuren)

ANS: Oh... nee heur.... Gewoon belangstelling....
GRIET: Hmm... 't beste... (Of)

ANS: Dat is ok gien gewone...!! (Tot Sonja) Verkoop ej ok postzegels
bij die anzichtkaorten..? |k ben d’er 6 neudig. Jans.. hier op an

met mien tassie.. (Trekt Jans 't tassie oet de handen)

SONJA: (Bezig de papieren in de map te doen) Wilt u gelik
afrekenen.?

ANS: Ja, vanzolf.. ik koop niks op de pof... (Begunt in heur tassie
naor portemennee te zuuken. D’er rolt van alles oet 't tassie op
de grond) Verdorie Jans...!! Zuuk dat ies even veur mij op...!
(Jans op de knieén um 't spul op te zuuken. Intied komt Henk en
Freddie weer op vanoet prive)

SONJA: 6 kaarten en 6 postzegels maakt samen 12 euro... (legt een
strip postzegels op de balie)

HENK: (Tot Freddie) Dat is dan ofspreuken... Dan zie ik je
morgenvroeg wel ...

FREDDIE: Beneid wat mien baos d’er van zeg...! Maor goed... dan
had die mij maor een vast contract moeten geven.

HENK: Ik ben allang blied dat hij dat niet daon hef want non kun gj
drekt bij mij an de slag...

JANS: (Intussen alles opzbcht en stiet weer) Dus ej komt hier an 't
wark? Dan is 't toch nog vlot lukt om d’er hier een personeelslid
bij te kriegen.

FREDDIE: (Slungelig) De hoogste bieder, hé.. En ik ben gewoon
handig dus.. eh .. onderhold op zo'n park kan ik ok prima an..
Tabee hé... (Of via terras deuren)

ANS: (Hef intussen ofrekend met Sonja) Zal mij beneien... |k vind 't
maor een slome Janus... (Tot Jans) Kom op Jans... |k schrief
die kaorties thuus wal want ik wil oeze buurvrouw ok in de gaten
holden want ik vertrouw 't niks... Ik weet zeker dat ik heur eerder
zien heb vandaog. Hier wicht, heb ej je pen weer. (Legt de pen
weer op de balie. Samen met Jans Of via terrasdeuren)

HENK: Wat een apart stel...! Die man hef ok niks te zeggen...!

SONJA: Ben benieuwd hoe dat in de sauna gaat vanavond... |k kan
me nauwelijks voorstellen dat dat iets is voor die twee..... Maar
goed...eh.. ik zie dat je geslaagd bent voor je klusjesman...?

HENK: Tja... je moet toch wat... Ik heb hum 100 euro in de maond
meer beuden dan wat hij non verdiend ... maor zien wat 't
wordt...

SONJA: Er kwam zojuist ookog een telefoontje binnen van het
R.1.LV.M. Ze willen langskomen voor de jaarlijkse inspectie, maar

ze bellen nog terug....

HENK: Dat kan d’er ok nog wal bij...! En die lui van RTV Drenthe
hebt net ok nog belt... Die wilt ok langskomen veur een
gesprek... .

SONJA: Maar dat wilde je toch? Je wilde de boel toch eens flink
opschudden om 't park meer onder de aandacht te brengen bij
een jonger publiek...? Je zei dat we een imago probleem
hebben....

HENK: Dat is ok zo... 't Park dreigt finaal te vergriezen en dat is niet
goed... Daorum ok die open dag en hopelijk een reportage van
TV Drenthe! Maor as ik 't RIVM d’er dan ok nog bij heb rondlopen
dan is dat net even teveul van 't goeie.

nog even? Ik moet even wat spullen halen uit het magazijn...

HENK: As 't niet te lang duurt... (Sonja of via privé. Even laoter
Truus op via terras deuren. Hef heur kampeerkleren an)

TRUUS: Nou, ej hebt geluk heur... Ik heb oeze Esmee belt en ze is
al underweg hierhen... Ze kan d’er zo wezen .... Ze woont hier
in de buurt...!

HENK: Sorry, maar ik begriep niet wat a’j bedoelt....

TRUUS: Ej zuukt ja ien veur de sauna... nou, oeze Esmee is daor
geknipt veur...Die vrouw die hier net stund zee dat jullie um
personeel zaten te springen...

HENK: Oh... ik begriep 't al... Sonja is weer met heur directe
benadering an de gang west... En non hef ze je dochter
charterd??

TRUUS: Nee, dat heb ik zolf daon. Maor ik wol 't je toch even
vertellen dat ze d’er zo kan wezen...Dan kun ej d’er rekening met
holden.

HENK: En waor moet ik dan alvast rekening met holden..? Zo te
heuren is alles al in kannen en kruuken...

TRUUS: Nou, dat is dan hielemaol mooi... Dan kan ze dus drekt
begunnen...

Als u het hele stuk wilt lezen dan kunt u via
www.toneeluitgeverijvink.nl de tekst bestellen en
toevoegen aan uw zichtzending.

Voor advies of vragen helpen wij u graag.

@ info@toneeluitgeverijvink.nl

K 0725112407

ToneEL /TN K

“Samenspelen” is ons motto


http://www.toneeluitgeverijvink.nl/

